INHLOLOVO YESIFUNDABHISHOBHI - ISIGABA SESIBILI
ISINGENISO EMZINDLWENI WOKUQALA
(INTERDIOCESAN CONSULTATION PHASE II)
Ingqikithi yesigaba sesibili senhlolovo sithi “IMVELO YEBANDLA” (The Nuture of the Church). Sonke singamalunga eBandla futhi sonke sibizelwe ukuba ngofakazi beNkosi ngendlela esiphila ngayo ukholo lwethu. Ukusisiza siqonde futhi sijulise ubudlelwane bethu neNkosi nokuthi iBandla lingaba kanjani yithuluzi okuzathi ngalo uKristo abe ngokhona emhlabeni kulandelwa uhlelo lweSigaba sesiBili ukuze wonke umuntu abe yingxenye yaloluhlelo engayedwana noma enabanye.
Sebenzisa izinyathelo ezilandelayo emzindlweni wendaba ngayinye:

Funda indaba, kanye noma kabili uwedwa noma nabanye.

Zindla ufike ekujuleni komqondo wayo buthule.
   
Qala wabelane nabanye/nixoxisane ngemibuzo.
  
Zibuze ukuthi kungabe lesisiqeshana  silujulise kanjani ukholo/ubudlelwano
  
neNkosi/ukuqonda kahle iBandla.
   
    

NGOKWAMI, IMPILO NGUKRISTO
(Kulomzindlo salulekwa ngokuthi umuntu ngamunye adlinze kakhudlwana ngokwakhe buthule ukuze azizwele ubukhona bukaKristo empilweni yakhe.)
1. Umkhuleko  wokuvula: Kuculwa iculo bese umshisekeli ameme oyedwa noma ababili bamalunga bavule umhlangano ngokhuleko.
2. Indaba: Umgubho wamapizza
Esigodini esinemizi embalwa, eMary Mount, izakhamuzi zamenyelwa umgubho wamapizza. Zonke zaphumelela ziphethe amabhukwana amahle anemibalabala, anezindlela zokwenziwa kwamapizza, ezazichaza kahle kakhulu nangendabuko yamapizza nezinhlobo zamaphizza angatholakala nezindlela ezahlukahlukene zokuwenza. Okwaphoxa kakhulu kwaba ngukuthi, ayivelanga ipizza yangempela ukuthi idliwe. Abaningi babuyela emakhaya bephoxekile. 

Ukwabelana
· Kungabe ungalindelani uma uthola isimemo esinjengalesi futhi uba yingxenye yalomgubho wamapizza?
· Yimuphi umahluko phakathi kokwazi ngepizza nokuyidla?
· Endleleni yethu yobuKristo/yokukholwa, kungenzeka na ukuthi nathi sikhulume ngoJesu ngaphandle kokuthi kube khona ukuthintana naye njengoba kwenzeka emgubhweni wamapizza?
3. UKristo uzibonakalisa kuPaulus
Make sifunde iZenzo 9:1-9 sizwe ukuthi uPaulus wahlangana kanjani noJesu endleleni eya eDamaseku. Iqembu malicoshe amagama noma imisho emifishane kulesiqeshana esifundiwe lihlale nawo isikhashana. Lokhu makwenziwe ngomuzwa wokukhuleka.

Okufingqiwe
(Umshisekeli angafunda lokhu okulandelayo ukuqoqa lokho okutholwe yiqembu)
· Ukukhanya okuvela esibhakabhakeni kwamgubezela.
· Wawa, wezwa izwi
· UJesu wazibonakalisa kuPaulus, “Mina NginguJesu”
· Isehlakalo saseDamaseku kwaba ngesimangalisayo lapho ahlangana khona     noJesu.
· UPaulus wabanjwa yiNkosi evukile.
· Kwakuyisikhathi sokujika empilweni yakhe.
· Impilo yakhe yashintsha.
· Wathatha indlela eyahlukile empilweni yakhe kunayekade ehamba ngayo.
· Wazi uJesu njengongukukhanya nothando.
· Wezwa uJesu ethi, “nginguJesu omzingelayo.”
· UJesu wamshintsha uPaulus wamenza wathatha isinqumo sokwenza ubudlelwano    obungayikuphela phakathi kwabo benoPaulus.
·      Waphenduka ithuluzi likaNkulunkulu.
Ukwabelana
1. Uyakhumbula uzwa izwi likaJesu likubiza?

2. Kusho ukuthini kuwe ukwazi uJesu? Noma ke ungubani uJesu empilweni yakho?

3. Kungabe sikhona isehlakalo osikhumbulayo osithatha njengesaletha ushintsho empilweni yakho?

4. UJesu wazibonakalisa kuPaulus, “NginguJesu” Uzibonakalisa kanjani uJesu  emphakathini weBandla lethu/ePherishini?

5. Kungabe kukhona osekukusizile wezwa ubukhona bukaJesu eMphakani wePherishi yethu?

4. Ukuvuselela ubuhlobo bethu noJesu

(Kumele kubekhona izinto eziphathekayo okuvunyelwana ngazo futhi zisetshenziswe. Kusetshenzelwa phezu kwalemibuzo: Yini! Kanjani! Ubani! Kuphi! Nini!)
1. Yini engingayenza ngingedwa ukujulisa ukuhlangana kwami noJesu?
2. Thina njengePherish singakuvuselela kanjani futhi singakondla kanjani ubudlelwano phakathi kwethu noKristo:

· Njengomuntu ngamunye
· Njengomndeni
· NjengePherishi?
Okufingqiwe
          (Lokhu okulandelayo kungathasisela kokutholwe yiqembu)
· Ukudala ubudlelwano phakathi kwami noJesu ngokudala isikhathi sokukhuleka ngingedwa, noma nginabanye ezimvuselelweni.
· Ngokukhuthazana  njengomakhelwane ukuthi kukhulekwe ndawonye.
· Ngokubeka isikhathi sokukhuleka njengomndeni.
· Ukumazi yena ayi njengomuntu engizwa kukhulunywa ngaye emlandweni nje kodwa ngokujulisa ukuqonda nokwazi imibhalo eyiNgcwele.
· Ukuvama ukwamukela amaSakramente okuluphawu lokuba khona kwakhe phakathi kwethu engophilayo.
· Ukumazi Yena njenga nonomthelela ezimpilweni zethu.
· Silalele izwi elimnene likaJesu elikhuluma kithi sonke isikhathi.
5. Umkhuleko wokuvala
Umshisekeli umema amalunga eqembu ukuba kuculwe iculo nokuthi kukhulekwe imikhuleko esuka ezinhliziyweni.
6.Eminye imizindlo yokwenza ukuthi sijulise ubudlelwano bethu noJesu
1. KwabaseFiliphi 1: 21

“Ngokuba kimina ukuphila kunguKristo”
2. KwabaseFiliphi 3: 7-8

“…okungilahlekelayo konke ngikushaya izibi, ukuze ngizuze
                                            uKristo.”
3. AbaseRoma 8: 35-39


“Ngubani ozakusakusahlukanisa nothando lukaKristo?”
4. KwabaseGalathiya 2: 19-20
“akuseyimi ophilayo, kepha uKristo uphila kimi”
5. KwabaseGalathiya 1: 11-12
“…nguJesu Kristo uqobo olambulile kimi”
6. KwabaseFiliphi 1: 22-23

“Nginesifiso sokumuka ngibe noKristo”
INHLOLOVO YESIFUNDABHISHOBHI - ISIGABA SESIBILI
ISINGENISO EMZINDLWENI WESIBILI 
(INTERDIOCESAN CONSULTATION PHASE II)
Ingqikithi yesigaba sesibili senhlolovo sithi “IMVELO YEBANDLA” (The Nuture of the Church). Sonke singamalunga eBandla futhi sonke sibizelwe ukuba ngofakazi beNkosi ngendlela esiphila ngayo ukholo lwethu. Ukusisiza siqonde futhi sijulise ubudlelwane bethu neNkosi nokuthi iBandla lingaba kanjani yithuluzi okuzathi ngalo uKristo abe ngokhona emhlabeni kulandelwa uhlelo lweSigaba sesiBili ukuze wonke umuntu abe yingxenye yaloluhlelo engayedwana noma enabanye.

Sebenzisa izinyathelo ezilandelayo emzindlweni wendaba ngayinye:


Funda indaba, kanye noma kabili wedwa noma nabanye.

Zindla ufike ekujuleni komqondo wayo buthule.
   
Qala wabelane nabanye/nixoxisane ngemibuzo.
  
Zibuze ukuthi kungabe lesisiqeshana  silujulise kanjani 
      
ukholo/ubudlelwano neNkosi/ukuqonda kahle iBandla.
 

UBIZO LOKUBA NGUMNGANE NOJESU
1. Umkuleko wokuvula: Kuculwa iculo bese umshisekeli acele umuntu  oyedwa noma ababili bameme iNkosi.

2. Indaba 
(ilunga leqembu lifunda indaba bese ilandelwa yingxoxo)

U-Anna wayenomngane omuhle ogamalakhe linguGloria. Babechitha isikhathi esiningi bendawonye bedlala endaweni yomphakathi yokudlala ibhola lomnqakiswano. Bababelana omunye nomunye ngempilo yabo, izintokozo, izinsizi kanye nemiqondo yabo (lokho abakucabangayo).
Kodwa u-Anna wayenemfihlo angathandanga ukwabelana ngayo noGloria. Wafunda ngasese ulimi lwesiFrentshi ngeposi. Wayazi ukuthi ukwazi isiFrentshi kuzomsiza athole umsebenzi ongcono ezweni lakubo nasemazweni angaphandle.

Ukwabelena:
· Ucabangani ngobungane phakathi ko-Anna benoGloria?
· Kungaba yisiphi isizathu esenza ukuthi u-Anna angamazisi uGloria ukuthi wayefunda isiFrentshi?
· Kungabe nawe unayo into ethi mayifane nalena ongathanda ukwabelana nathi ngayo?
· Kungaba yisiphi isizathu esingenza abantu bangafuni ukwabela nabanye ngezinto abacabanga ukuthi zingashintsha izimpilo zabo zibe ngezingcono, bangatsheli ngisho abangani babo abakhulu?
· Kungabe ulindeleni kumngani wakho omkhulu noweqiniso?
3. UJesu unikeza isibonelo esihle kakhulu sobungane beqiniso
 
Sifunda iVangeli ngokukaJohanes 15: 13-17 sizwe ukuthi ubungane beqiniso into enjani ngokukaJesu.
(Iqembu malicoshe imisho emifishane kumbe amagama kulesiqeshana esifundiwe bahlale bazindle ngawo isikhashana bewalalele ekhuluma kubo. Ngesikhathi bonke bethulile mhlawumbe umshisekeli angafunda lokhu okulandelayo engaphuthumi futhi ngomoya wokukhuleka).
· “Ningabangane bami nina”
· “Uthando olukhulu umuntu angaba nalo”
· “Ukuba adele ukuphila kwakhe ngenxa yabangane bakhe”
· “Izinceku kazazi ukuthi inkosi yazo yenzani”
· “Nginibiza ngokuthi ningabangane bami”
· “ Nginitshele konke engikufunde kuBaba”
· “Aningikhethanga nina, kodwa mina nginikhethile nina”
· “Thandanani omunye nomunye”

Okufingqiwe:
UJesu usinikeza isibonelo esicacile sobungane beqiniso.
· Ubungane bakhe bunothando olungenamona.
· Ukulungele ukufela abangane bakhe.
· UJesu akagodli zimfihlo.
· Akasabi ukuveza izinto azaziyo ngoYise.
· Konke lokho akwamukeliswe nguYise usabele nathi.
· UJesu unikele ngothando lwakhe nangobungane bakhe kuqala, akaze alinda ukuthi thina simthande kuqala. “Aningikhethanga nina, kodwa mina nginikhethile nina”

4. Ukujulisa ubudlelwane bethu noJesu
(abantu mabahlukane amaqembu amancane, bafunde esinye saleziqeshana ezingezansi bese baphendule imibuzo)

Umbhalo usisiza kanjani ukuthi siqonde ubudlelwane nobungane bethu noKristo umuntu ngamunye, njengomndeni nanjengoMphakathi wePherish?

1. NgokukaMathewu 9: 14-15
[uJesu, uMyeni]
2. NgokukaMathewu 11: 16-19 
[uJesu uMhlobo wabathelisi nezoni]
3. NgokukaMathewu 18: 20
[uJesu ukhona phakathi kwethu]
4. NgokukaLuka 11: 5-10

[uMngane uvula umnyango]
5. KwabaseRoma 5: 8-11

[NgoKristo uNkulunkulu usikhombisa ukuthi
                                                      usithanda kangakanani]
6. Kwabase-Efesu 1: 4-6

[NgoKristo singabakwaNkulunkulu] 
7. Kwabase-Efesu 1: 9-11

[UNkulunkulu esazisa imfihlakalo yentando yakhe]
8. KwabaseGalathiya 2:19-20
[UKristo uphila kimina]
5. Okufingqiwe
· UJesu uqhathanisa ubudlelwane phakathi kwakhe nabangane bakhe nobudlelwane phakathi komlobokazi nomyeni. Lolu uhlobo lobungane olujule kakhulu, ubudlelwane phakathi kwabantu ababili abathandanayo
· UJesu usamukela sinjengoba sinjalo, ngisho noma siyizoni futhi singathandeki.
· UJesu nguye owadela impilo yakhe ngabangani bakhe ukuze sonke sibe nobudlelwano noNkulnukulu.
· UPaulus oCwebileyo uthokoziswa ukuhlanganyela ngobudlelwane phakathi kwakhe noKristo ophila kuye.
6.   Ubudlelwane bethu noJesu
UJesu usinika isibonelo esihle impela sobungane beqiniso. Make sizihlolisise ukuze sibone ukuthi singasabela kanjani kulobu bungane ngokuzindla ngayedwana kulemibuzo elandelayo:
(Kumele kube nezinto eziphathekayo nokuvunyelwana ngazo. Kusetshenzelwa phezu kwalemibuzo: Yini! Kanjani! Ubani! Kuphi! Nini!)
· Ungubani uJesu kimina futhi ngimbona kanjani empilweni yami?
· Kungabe uMphakathi wePherish ungisize kanjani ukuthi ngibone uJesu njengoMngane?
· Ngixhumana kanjani naye ngomkhuleko?
· Yiziphi izinyathelo engizithathayo ukuqinisa nokuthuthukisa ubudlelwane noJesu nabanye abantu empilweni yami yemihlangemihla?
· Ngezinye izikhathi siyesaba ukuxoxa ngezinto esicabanga ukuthi zibalulekile ezimpilweni zethu njengoba kwenza u-Anna endabeni. Kungabe iPherish yami/iqembu elincane lingisize kanjani ukunqoba loku kwesaba?
· Cebisa ngezinto esingazenza ePherishini  ukuthi sisizane ngokuthi sibe ngabavulelekile nabakulungele ukwabelana njengempendulo yesimemo sakhe sokuthi sithandane.

7. Umthandazo wokuvala
Umshisekeli umema amalunga eqembu ukuba acule iculo bese athandaze imithandazo esuka ezinhliziyweni.
INHLOLOVO YESIFUNDABHISHOBHI - ISIGABA SESIBILI
ISINGENISO EMZINDLWENI WESITHATHU
(INTERDIOCESAN CONSULTATION PHASE II)

Ingqikithi yesigaba sesibili senhlolovo sithi “IMVELO YEBANDLA” (The Nuture of the Church) Sonke singamalunga eBandla futhi sonke sibizelwe ukuba ngofakazi beNkosi ngendlela esiphila ngayo ukholo lwethu. Ukusisiza siqonde futhi sijulise ubudlelwane bethu neNkosi nokuthi iBandla lingaba kanjani yithuluzi okuzathi ngalo uKristo abe ngokhona emhlabeni kulandelwa uhlelo lweSigaba sesiBili ukuze wonke umuntu abe yingxenye yaloluhlelo engayedwana noma enabanye.

Sebenzisa izinyathelo ezilandelayo emzindlweni wendaba ngayinye:

Funda indaba, kanye noma kabili wedwa noma nabanye.

Zindla ufike ekujuleni komqondo wayo buthule.
   
Qala wabelane nabanye/nixoxisane ngemibuzo.
  
Zibuze ukuthi kungabe lesisiqeshana  silujulise kanjani 
      
ukholo/ubudlelwano neNkosi/ukuqonda kahle iBandla.


UKUFAFAZA IVANGELI
Isiqephu sokuqala seqembu 1:

Emva kokwahlukana amaqenjana amancane mema amanye amalunga eqembu ukuthi anihole ngomthandazo – iculo elilodwa noma amabili uma kungenzeka – bese kufundwe lendaba elandelayo nizame ukuyixhumanisa nemibuzo elandelayo.
UNosipho namuhla usengumholi okhuthele wentsha ePherishini yangakubo. Ushadile futhi unomndeni wakhe.

Ngemva kokuphasa umatikuletsheni wachitha iminyaka embalwa ebheka angahle akwenze wagcina ethathe isinqumo sokuthi aye enyuvesi ayofundela ukuba ngusonhlalakahle. Ngesikhathi esesikoleni waba yingxenye yeEducation for Life futhi yabanomthelela omkhulu endleleni yakhe yempilo. Ngakho-ke emva kokufunda wazinikela ekusizeni abantu abasha ukuthi bathole ukubaluleka kwempilo yobuKristo nge-Education for Life ngesikhathi eseya enyuvesi waya nesifiso esikhulu sokuthi uma esebuyela ekhaya asebenzele intsha.

Yena nomyeni wakhe, uPule, bakholwa ukuthi izilungo ezafundiswa nguJesu zisenza sibe ngabantu abangcono. Bafinyelela kwabanye, kakhulukazi abantu abasha, ngaphakathi ePherishini nangaphandle kwePherishi, ngesifiso sokuhlanganisa abantu noJesu. Ekuqaleni abantu abasha babehlanganela emzini wabo bezokhuleka ngokuqhubeka kwesikhathi banda bangakwazi ukwanela base behlela ukusebenzisa enye yezindlu ePherishini. Lesi isona simo esigqamile ePherishini nasekhaya labo. 
Imizamo yabo yokufinyelela entsheni ayilethanga umqondo nje kuphela kwabaningi kodwa kwaba nayisisekelo esiqinile lapho abantu abasha bazizwa besekhaya. 

Emhlanganweni wokubuyekeza wesigungu sePherishi, uNosipho wathi, “Uma ngibuyela emuva esikhathi esedlule ngicabanga izinto ezimnandi ezazenzeka, ngesikhathi ngisafunda amabanga aphezulu ngililunga leYouth for Christ (iNtsha kaJesu), isiqubulo sethu sasithi, “mina ngizele ukuba babenokuphila, babe nakho kuchichime” (Johan 10:10) nokuthi ngakuzwa kanjani ukuthi uFather John noSister Bernadette noJohn-Paul basithatha kanjani isinqumo sokushintsha indlela yabo yokuphila nempilo yobuKristo, ngangingeve ngithokozile ngalokho namanje ngisathokozile ngakho. Amazwi kaPaulus oCwebileyo asankenteza namanje enhliziyweni yami: “Nxa ebonakaliswa uKristo ongukuphila kwethu, khonake nani niyokubonakaliswa kanye naye ekukhazimuleni.” (kwabaseKolose 3: 4) kanye nokuthi lonke uhlelo olwaluncike kusukela kontanga kuye kontanga (peer-to-peer) lwangisiza ngaqonda ukuthi impilo yobuKristo akusiyo nje into umuntu ayiphila ngasese kodwa yinto yokuthi sabelane ngayo singontanga.”
· Kungabe ziphathelene nani izinhlelo zentsha iYouth for Christ (iNtsha kaJesu) ne-Education for Life? Ucabanga ukuthi yayisho ukuthini koNosipho benoPule?
· Uqondani ngokuFafazwa kweVangeli? Yini eyenza ukuthi iYouth for Christ ne-Education for Life kube yizibonelo ezinhle kakhulu zokuFafazwa kweVangeli? 
· Iyini imiphumela yokuFafazwa kweVangeli? Kungaba yiziphi izithelo zokuFafazwa kweVangeli ezibonakala kulendatshana engenhla?
· UNosipho wezwa umuzwa wentokozo okwakumele abelane ngawo nabanye. Kungabe kukhona isimo empilweni yakho ongasiqhathanisa nalesi?

Isiqephu sesibili seqembu:
Funda lendatshana elandelayo eyisiqephu esicashunwe kupharagraf 12 wencwadi yokulungiselela iSinodi yabaBhishobhi elandelayo.

Isibopho sokufafaza nokumemezela akusiwo umsebenzi wabantu abangashadile noma abakhethiwe abambalwa, kodwa yisipho esinikezwe wonke umuntu osabela ngokuzimisela obizweni lokholo. Akusikho futhi ukuthi ngumsebenzi wokudlulisela ukholo ngendlela ekhethekile okunikezelwe eqembini labantu abathize noma abantu abathize abakhethwe ngokwahlukana, kodwa into yawo wonke amaKristo neBandla lonke. Ngalomuzwa iBandla liyaqhubeka nokuthola ubulona njengabantu abahlanganiswe ubizo lukaMoya, osihlanganisa ndawonye sisuka ezindaweni ezingabaleki nsuku zonke siphila, futhi sizwa ukubakhona kukaJesu phakathi kwethu futhi ngaleyondlela siqonda uNkulunkulu njengoBaba. “Amakholwa asemakhaya, ngokwezilungo ukubandakanywa kwawo emsebenzini kaKristo, akhona ngokuphelele kulomsebenzi weBandla. 
Isibopho sabo ukukhombisa ukuthi Ukholo lobuKristo luyenza kanjani impendulo eyamukelekile – nonembeza abaqonda ngokubanzi – ezinkingeni namathemba impilo ekuphathele imiphakathi yonke nomuntu wonke. Lokhu kungenzeka kalula uma wonke amakholwa engakwazi ukunqoba ukwahlukana kweVangeli nempilo, ukuphinda futhi bathathe izibopho zabo emndenini, emsebenzini nasemphakathini, ukubhekana nempilo ehlanganiswe yapheleliswa elethwa ukufuzelelwa  namandla eVangeli.” (Pope John Paul II, Post-Synodal Apostolic Exhortation Christefideles laici, no. 34) 
Umsebenzi ngokwamaqembu:

· Abantu abake bahlangana noJesu bezwa amandla akhe bafuna ukuxoxela abanye ngalokho. Abafuni ukwenza kube yizimfihlo zabo. Yimaphi amaphuzu endabeni engenhla asho lokhu?
· Ngubani omazi njengesibonelo esihle ekuFafazeni iVangeli? Yintoni kulendaba engenhla engachaza lowomuntu?
· Wena ulifafaza ngayiphi indlela iVangeli? Kungabe lendatshana engenhla kukhona ekushoyo ngawe? 
1 Petrus 3:21
           NgoMbhabhadiso…….kungesikho ukususa insila yenyama kepha ukucela
           kuNkulunkulu unembeza omuhle, ngokuvuka kuka Jesu Kristo.
Funda iVangeli ngokukaLuka 10: 1-9
1. Emva kwalokho iNkosi yamisa abanye abangamashumi ayisikhomisa, yabathumela ngababili phambi kwayo emizini nasezindaweni zonke ebizakuya kuzo yona.
2. Yathi kubo, “Isivuno sikhulu kepha izisebenzi ziyingcosana, ngakho-ke nxusani iNkosi yesivuno ithumele izisebenzi esivunweni sayo. 
3. Hambani; bhekani ngiyanithuma ninjengezimvu phakathi kwezimpisi.
4. Ningaphathi sikhwama, nasaka, nazicathulo, ningabingeleli-muntu endleleni.
5. Nakuyiphi indlu eningena kuyo, qalani nithi: ukuthula makube kulendlu! 
6. Kuyakuthi uma kukhona lapho indodana yokuthula, ukuthula kwenu kohlala phezu kwayo; kepha uma kungenjalo kuzakubuyela kini. 
7. Hlalani kuleyondlu, nidle, niphuze abanipha khona, ngokuba isisebenzi sifanele yinkokhelo yaso. Ningangenisi ezindlini ngezindlu. 
8. Nakumuphi umuzi eningena kuwo benamukela yidlani okubekwa phambi kwenu. 
9. Niphulukise abagulayo abakuyo, “Nithi kubo umbuso kaNkulunkulu usondele kubo.
10. Kepha nakumuphi umuzi eningena kuwo benganamukeli phumelani ezitaladini zawo nithi: Nothuli lomuzi wenu olunamathele ezinyaweni zethu siyaluhlangulela kini; nokho-ke yazini lokhu ukuthi umbuso kaNkulunkulu usondele. 

Kuqhubeka imizindlo

· Isiqeshana esingenhla sithini kuwe ngendima yakho yokuFafaza iVangeli njengelunga eliBhabhadisiwe leBandla?
· Ucabangani ngalokhu okucashuniwe, “UJesu wathumela abafundi bakhe ukuthi bayoshumayela ngababili esifundisa buthule ukuthi owehlulekayo ukuba nomusa kumakhelwane akumele athathe umsebenzi wokushumayela.” (St Gregory the Great, Pope)
· Kungabe kukhona ukuxhumana phakathi kokuku 1Petru, ukuvuseleleka kukanembeza nothuli ezinyaweni okukuLuka? Yini engenziwa uKristo oVukile ngonembeza?
· Yini eyenza noma ngubani abe nguMfafazi weVangeli? 
Isiqephu sesithathu seqembu:

Cela ngamunye eqenjini asho okungase kwenziwe okususelwa  ekwabelaneni ngalokhu okungenhla. Isibonelo:

· Senzenjani ngamaKhatholika angasazihlanganisi nathi?
· Yikuphi okunye esingakwenzela intsha nalabo abafuna ukungena eBandleni sisebenzisa ikhathekisima. 
Xoxisanani ngemithekelo eniyithole ngenhla nokubaluleka kwayo, nixoxisane ngayo yonke nisusela kuyo nithathe okukodwa enizakwenza njengeqembu ninalezinqumo ezilandelayo:
· Ngubani ozokwenza ini?
· Ngubani ozoxhasa kuleso senzo?
· Lungisa isikhathi sokukwenza?
· Kuzobonakala kanjani ukuthi obekuhleliwe kwenzekile na?
INHLOLOVO YESIFUNDABHISHOBHI - ISIGABA SESIBILI
ISINGENISO EMZINDLWENI WESINE
(INTERDIOCESAN CONSULTATION PHASE II)
Ingqikithi yesigaba sesibili senhlolovo sithi “IMVELO YEBANDLA” (The Nuture of the Church). Sonke singamalunga eBandla futhi sonke sibizelwe ukuba ngofakazi beNkosi ngendlela esiphila ngayo ukholo lwethu. Ukusisiza siqonde futhi sijulise ubudlelwane bethu neNkosi nokuthi iBandla lingaba kanjani yithuluzi okuzathi ngalo uKristo abe ngokhona emhlabeni kulandelwa uhlelo lweSigaba sesiBili ukuze wonke umuntu abe yingxenye yaloluhlelo engayedwana noma enabanye.

Sebenzisa izinyathelo ezilandelayo emzindlweni wendaba ngayinye:


Funda indaba, kanye noma kabili wedwa noma nabanye.

Zindla ufike ekujuleni komqondo wayo buthule.
   
Qala wabelane nabanye/nixoxisane ngemibuzo.
  
Zibuze ukuthi kungabe lesisiqeshana  silujulise kanjani 
      
ukholo/ubudlelwano neNkosi/ukuqonda kahle iBandla.
IPHERISHI – IBANDLA NJENGOMNDENI
Isiqephu sokuqala seqembu:

Emva kokwahlukana amaqenjana, simema abanye bamalunga basihole ngomkhuleko wokuvula – iculo noma abe mabili uma kwenzeka – bese kufundwe lendaba elandelayo, nizame ukuyihlanganisa ngokuphendula imibuzo ezolandela.
UFr Thabo ungumpriste wepherishi yabantu abakhuthele kakhulu. Epherishini yakhe kunemihlangano namaqembu ayishumi nanhlanu. Kunezinhlobo zemihlangano ezijwayelekile njenge: Legion of Mary, umhlangano oye uhambele abagulayo, imindeni enezinkinga, kukhona umhlangano kaSt Vincent de Paul ofinyelela kwabaningi abampofu abangaqashiwe futhi baneproject ethize ebangenisela imali, iWomen’s League yamaKhatholika  ihlelela amakhosikazi izinsuku zokukhuleka nokuzindla, futhi banendlela yabo ekhethekile abafinyelela ngayo entsheni enezinkinga naleyo enenkinga yophuzo oludakayo. Kukhona inhlangano yePioneer Abstinence Association, nenhlangano okuthiwa yiGuild yoNesi nezinhlangano zentsha  ezinjenge Education for Life neChiro. Kukhona neminye imihlangano etholakala kulePherishi kuphela – kukhona amaqembu amane entsha azibandakanya ezintweni ezahlukene – njengomdlalo webhola lezinyawo, umculo umdanso, kanye nokufinyelela entsheni enezinkinga nekhungethwe ubunzima. Kunezinhlobo ezintathu zamaqembu wemindeni, ngalinye iqembu linezinhloso ezahlukile: kukhona iSchoenstatt Movement, iCouple for Christ, neMarriage Encounter. Ekugcineni, kukhona amaqembu afika ezokwenza izinto ezahlukene ePherishini njengabashumayeli,  izikhonzi zaselathini, ilabo abalungisa uHlelo lwezinkonzo (liturgical preparation) nalabo abalungisa endlini yeSonto ukuthi ibe sesimweni esifanele – beyihlanza beyihlobisa, baphuma emihlanganweni eyahlukene. Kukhona nenye inhlangano engashiwongo lapha, ungaqagela ukuthi eyiphi?
UFr. Thabo wathola kunzima ukujwayela kulePherishi ngesikhathi efika khona eminyakeni emibili eyedlule ngoba wayephuma epherishini esedolobheni enamaqembu wemiphakathi yamaKristo ayishumi nantathu. Ekuqaleni walingeka ukuthi ahlanganise yonke iPherishi bese kuthi kuyo athi mayehlukane amaqembu ngokomakhelwane. Kwakuzokuba lula kakhulu ngokwakhe ukuxhumana nabo bonke okunokuthi abhekane namaqembu amaningi ahlukene, futhi ngayinye yawo inemithethosisekelo eyahlukene enye nenye inezimpawu nomfaniswano owahlukile kwenye, nemibono nezinjongo ezahlukene. Kodwa uFr Thabo akanawo amawala wathatha isikhathi sakhe ezibuka lezizinhlangano ezikwiPherishi yakhe ezihlola ezicwaninga wathola ukuthi wonke umuntu uzizwa esekhaya lapha ePherishini futhi wonke umuntu uzizwa enendawo yakhe. Imihlangano (sodalities) ngamunye iveza amathuba wokuthi abantu baveze amathalente abo futhi baphile iVangeli.
· Yintoni uFr. Thabo athola ukuthi yimfihlo yalePherishi? Yintoni eyaqoqela abantu ndawonye futhi bagcineka behlangene?

· Kulendaba esiyifunde ngenhla yini oyibona njengebalulekile emiPhakathini emiNcane yamaKristo, kanye nemiHlangano (Sodality) yeBandla?

· ImiPhakathi emincane yamaKristo nemimiHlangano (Sodalites) badinga ukuba nomuzwa wokuzizwa besekhaya ukuze bahlale bezwakala. Kungabe uFr. Thabo wakubona ngayiphi indlela lokhu?
· Ungaqagela ukuthi yiliphi leliqembu elingabizwanga ngegama?

Isigamu sesibili seqembu:
Makufundwe encwadini yokuqala uMpostoli uPaulus ayibhalela 
abaseKorinte12:12- 30
12 Ngokuba njengomzimba munye, kepha unezitho eziningi, nezitho zonke zomzimba, nokuba ziziningi, zingumzimba munye, unjaloke noKristo.
13 Ngokuba ngaMoya munye thina sonke sabhabhadiswa sibe mzimba munye, noma singabaJuda noma singamaGreki, noma siyizigqila noma singabakhululekileyo; thina sonke saphuziswa Moya munye.
14 Ngokuba umzimba kawusiso isitho sinye kodwa ezinigi. 
15 Uma unyawo luthi: “Lokhu ngingesiso isandla,” angisikho okomzimba, nokho luyikho okomzimba.
16 Noma indlebe ithi: “Lokhu ngingesilo iso,” angisikho okomzimba, nokho iyikho okomzimba.
17 Uma umzimba wonke ubuyiso, ukuzwa ngabe kuphi na? Uma wonke ubungukuzwa ukunuka ngabe kuphi na?

18 Kepha lokhu uNkulunkulu umisile izitho zonke, yileso naleso emzimbeni ngokuthanda kwakhe.
19 Uma kambe zonke ziyisitho sinye, umzimba ngabe uphi na?
20 Kepha kalokhu izitho ziningi, kodwa umzimba munye.
21 Iso alinakusho esandleni ukuthi: “Angikudingi;” nekhanda futhi alinakusho ezinyaweni ukuthi: “Anginidingi,” 
22 Kanti ngempela lezo zitho zomzimba ezingathi zibuthakathaka kunezinye ziyadingeka;
23 nalezo zitho zomzimba ekungathi zidelelekile kunezinye, yizona esizazisa kakhulu, nalezo esinamahloni ngazo zihlonipheka kakhulu. 
24 Kanti lezo ezinesimo esihle azikudingi lokho. Kepha uNkulunkulu wawuhlanganisa umzimba, enika esidelelekileyo udumo olukhulu kakhulu,
25 ukuze kungabikho ukwahlukana emzimbeni, kepha izitho zonke zinakekelana ngokufanayo.
26 Uma kuhlupheka isitho sinye, kuhlupheka izitho zonke kanye naso; uma kudunyiswa isitho esinye, kujabula izitho zonke kanye naso.
27 Kepha nina ningumzimba kaKristo nezitho ngabanye. 
28 UNkulunkulu umisile abathile ebandleni, kuqala abaphostoli, okwesibili abaprofethi, okwesithathu abafundisi, bese kube yimisebenzi yamandla, bese kuba yiziphiwo zomusa zokuphulukisa, nokusiza, nokubusa, nezilimi ngezilimi.
29 Bonke bangabaphostoli na? Bonke bangabaprofethi na? Bonke bangabafundisi na? Bonke bangabenza imisebenzi yamandla na?
30 Bonke baneziphiwo zomusa zokuphulukisa na? Bonke bakhuluma ngezilimi na? Bonke bayahumusha na? 
Umsebenzi weqembu:

· Yintoni uPaulus oCwebileyo ayibalula njenga nekuyiyonanto ehlanganisa uMzimba kaKristo, iBandla?
· Ngokwazi kwakho impilo yePherishi, kungabe kukhona kokushiwo nguPaulus oCwebileyo ongakufanisa nokwenziwa ngabantu abathize noma amaqembu athize ePherishini yakho?

· Inhlangano engabalulwanga ngegama endabeni yokuqala yisigodlo samaKhosazana eNhlangano yamaDominican. Kungabe ucabanga ukuthi amaKhosazana adlala yiphi indima empilweni yePherishi ekukhulunywe ngayo ngenhla?

Funda lokhu okulandelayo okucashunwe ebhukwini leCode of Canon Law.

Can. 536 
· 1. Uma, emva kokuthintana nesigungu sabapriste, uMbhishobhi ophethe isiFundabhishobhi babona kuyithuba lokuthi kwakhiwe umkhandlu wezokwalusa kwiPherishi ngayinye. Kulomkhandlu, owenganyelwe ngumpriste wePherishi, amakholwa kaKristo, ehlangene nalabo okungenxa yezilungo ngokwezikhundla zabo bezibandakanya emsebenzini wokwalusa nokunakekela iPherishi.   
· 2. UMkhandlu wezokwalusa ngowokwaluleka ngokungaphoqi (consultative vote), futhi ulandela inkambiso ebekwe nguMbhishobhi weSifundabhishobhi.
Can. 537

Kwipherish ngayinye kumele ibe nesigungu sezezimali ukusiza umpriste wepherishi ngezimpahla zepherishi, ngokubheka ukuthi zivikelekile noma zinakekelwe ngokufanele na (Can. 532). Iqondiswa ngumthetho jikelele nenkambiso ebekwe nguMbhishobhi weSifundabhishobhi, futhi wakhiwe ngamalunga amakholwa kaKristo akhethwe ngokwalenqubo elandelayo.
· Iyiphi indima yoMbhishobhi weSifundabhishobhi, yompriste wepherishi namalunga ajwayelikile kulezi zimo?
· Uqondani nge ‘consultative vote,’ ukwaluleka ngokungaphoqi.
· Yiziphi izindima ezingaphinda zidlalwe nguMkhandlu wezoKwalusa kanye neSigungu sezeziMali?

Isigamu sesithathu seqembu:

Nxusa ilunga ngalinye ukuthi linikeze okungahle kwenziwe okuzakuba ngukulandelela ingxoxo yeqembu engenhla.
 Isibonelo:
· Yintoni esingayenza ukuletha omuzwa wokuzazi nokuzizwa usekhaya?
· Yintoni esingayenza ukubandakanya nabanye ebuholini?
· Kungenziwanjani ukufinyelela kulabo kwiSigaba sokuqala seNhlolovo abathi bazizwa bengesiyo ingxenye yeBandla? 
Yabelanani ngemicabango ngenikuthole ngenhla bese nihlanganise iphuzu elilodwa kwenikutholayo enizosebenzela kukho njengeqembu ninquma ngalokhu okulandelayo:
· Ngubani ozokwenza ini?

· Ngubani ozoxhasa ekwenzeni leso senzo?

· Nquma isikhathi sokwenza

· Singahlangana nini, kanjani ukuhlola imiphumela?

Mema amanye wamalunga ukuthi avale ngomkhuleko osakunxusa nokubonga. Uma kungenzeka kungaculwa iculo.


INHLOLOVO YESIFUNDABHISHOBHI - ISIGABA SESIBILI
ISINGENISO EMZINDLWENI WESIHLANU
(INTERDIOCESAN CONSULTATION PHASE II)
Ingqikithi yesigaba sesibili senhlolovo sithi “IMVELO YEBANDLA” (The Nuture of the Church). Sonke singamalunga eBandla futhi sonke sibizelwe ukuba ngofakazi beNkosi ngendlela esiphila ngayo ukholo lwethu. Ukusisiza siqonde futhi sijulise ubudlelwane bethu neNkosi nokuthi iBandla lingaba kanjani yithuluzi okuzathi ngalo uKristo abe ngokhona emhlabeni kulandelwa uhlelo lweSigaba sesiBili ukuze wonke umuntu abe yingxenye yaloluhlelo engayedwana noma enabanye.

Sebenzisa izinyathelo ezilandelayo emzindlweni wendaba ngayinye:


Funda indaba, kanye noma kabili wedwa noma nabanye.

Zindla ufike ekujuleni komqondo wayo buthule.
   
Qala wabelane nabanye/nixoxisane ngemibuzo.
  
Zibuze ukuthi kungabe lesisiqeshana  silujulise kanjani 
      
ukholo/ubudlelwano neNkosi/ukuqonda kahle iBandla.
IBANDLA ELIKHATHOLIKA, ITHULUZI NOFAKAZI WOTHANDO LUKANKULUNKULU
“Hambani niye ezweni lonke, nishumayele iVangeli kukho konke okudaliweyo’ Mark 16:15. Umsebenzi wokushunyayezwa kweVangeli kwabo bonke abantu ngumsebenzi obalulekile weBandla ……Ukushumayeza iVangeli eqinisweni kuligrasiya nobizo lomsebenzi ofanele wenziwe yiBandla uqobo. IBandla likhona ukuze lishumayele “ Ecclesia in AFRICA 55.

Ukushunyayezwa kweVangeli yikho okuyinkaba yokushintshwa ngukuhlangana nomuntu onothando onguKristo. Ukuzwa iVangeli kumele kulethe ukwenama okwahlule ngoJesu osibiza ukuthi simlandele endleleni yokholo. (E. A. 57).

UJohn wayefuna ukuba ngumpriste asebenzele uNkulunkulu. Nakuba abazali bakhe babempofu, bamnika imfundo efanele ukuze aqhubeke nebizelo. Ngesikhathi esafunda kwehla ubunzima emndenini wakhe. Uyise washona engozini yemoto, umama wakhe wehlelwa ukugula okukhulu. Sekusele unyaka owodwa agcotshwe uJohn, umama wakhe washona eshiya uJohn elizibulo kubantwana bakwabo sebebonke beyisithupha.

Ukuze akwazi ukunakekela abafowabo nodadewabo abeza emvakwakhe uJohn, kwafanela ukuthi ashiye eseminary. Wathola umsebenzi wokuba nguthisha esikoleni esisemaphandleni konjayiphume. Lesisigodi ayesebenza kuso sasidumile ngomoya waso omubi. Kwakunomkhuba wokuthi kuxatshanwe kubangwa umhlaba, kusukela eminyakeni eminingi eyedlula. Ngakhoke abantu bakhona base benezinhliziyo ezibandayo nomoya wokuqhelelana. Isikodlwana esincane sasinganakiwe nabantwana bengavame kuya esikoleni. Kwakungekho mtholampilo endaweni ngoba abantu bakhona bahluleka ukuvumelana ngesiza okungakhiwa kuso. Imigwaqo eya edolobheni kanye namabhuloho kwase kwembozwa yizibi futhi kunganakwe muntu. Abantu babengeke bahlangane ukulungisa nanoma yini. 

UJohn wamudikibalisa umoya wenzondo nokungabi nanhliziyo kwabantu bakuleyondawo. Waqala ukufundisa esikoleni kodwa ukubambisana phakathi kwakhe nabantwana nabazali kwakungagculisi. Waqinisela. Wabona umsebenzi wakhe njengethuba lokuqhubeka nokusebenzela uKristo. Waqhubeka nempilo yakhe yokukhuleka, ngeMigqibelo ekuseni wabe emema abantwana ukuthi benze ikhwaya. Ekuqaleni babengabaza kakhulu. Kodwa ngenxa yobubele ababuthola kuJohn, abantwana baqala ukuzinikela. Babenamazwi amahle kakhulu, ngokushesha kwabanekhwaya evuthayo esikoleni. NgamaSonto ekuseni wayebahlanganisa abantwana bacule abafundele amazwi emibhalo eBhayibhelini nezindaba ezikhuluma ngoJesu. Baqala abantwana bashintsha. Noma babephuma emindenini eyahlukene futhi engefani, bathola okubahlanganisayo kuJohn, emfudumalweni yakhe, kubo ubuqotho bakhe, enobungane futhi engumuntu ohlala ekhuleka. Babeyithanda indaba kaJesu eyayixoxwa nguJohn. Abanye babantwana babona okuthize kukaJesu kuJohn. 

Kulesi sigodi lapho uJohn ayesebenza khona wayehlala nomnumzane othile nenkosikazi yakhe abase bekhulile impela. Babempofu. Indoda endala yase yaba yisixhwala. Omakhelwane bakhe babengamnaki futhi bemgcona. UJohn wayebanakekela laba abadala. Wavuselela ingadi yabo negceke labo. Watshala imifino nezimbali emva kwendlu. Mhla indoda isishonile uJohn nabantwana benza ungcwabo nje omncane. Akufikanga muntu omunye. 

Manje uJohn wayesehlala nesalukazi esingumfelokazi, baqala bakhuluma abantu. Uma bedlula ngakuye babembuka ngobuso obubi okungathi bamcabangela okubi. 

NgeMigqibelo uJohn wayeza nezingane zivakashele isalukazi. Zazisilandela amanzi nezinkuni, zisiwashele, zisibhandele indlu. Izingane zasithanda isalukazi zathanda nezindaba esasizixoxa. Mhla sesishonile izingane zeza nezimbali zafika zacula ukuphelezela isalukazi sesiya endlini yaso yokugcina. 

Abantu bendawo abazinhliziyo zilukhuni balubona ushintsho ezinganeni zabo. Baqala bakuqonda lokhu kulunga okusha, ukukhanya okusha njengokuba kunjalo, endaweni yabo. Ngokuhlanganyela noJohn bakha indlu yokusontela encane phakathi nendawo. Baqala bathandaza badumisa uNkulunkulu bendawonye. Base beshintshile, uMoya kaNkulunkulu, uMoya weBandla lakhe wangena wazinza ezinhliziyweni zabo.

UJohn kulendaba ukhazimula ngokukhanya kukaKristo. Waletha okuthize kwethemba nokulunga kukaKristo kulomphakathi ohluphekile. “IBandla kalinakho okunye ukukhanya ngaphandle kokukhanya kukaKristo; ngokoBaba beBendla isithombe esiyisilomo esibukwa eBandleni, ukuthi iBandla liyinyanga, ukukhanya kwayo ikuthatha elangeni.

Imibuzo:

(a) Kungabe usuke wakuzwa ukulunga kuka Kristo kuza kuwe ngokulethwa yiBandla? Zindla buthule ngokulunga kukaKristo owake wakuzwa ngenxa yeBandla. Yabelana nabanye ngalokhu.

(b) Mina ngingumvini, nina ningamagatsha. Ohlala kimi nami kuye, lowo uthela izithelo eziningi. Kungabe kulesisikhathi esiphila kuso, umsebenzi kaJesu uyabonakala na eBandleni? Kungabe buyabonakala kimi ukulunga kukaJesu engihlangana naye ngamaSakramente naseBandleni. 

(c) Kungayiphi indlela lapho ucabanga ukuthi kulendaba efundwe ngenhla uJohn uye wafuza uJesu kubantu ayephila nabo? Kungabe kukhona izingxenye epherishini yethu ezidinga ukubuyisana noxolo?

“IMfihlakalo yeBandla ibonakala ekuqaleni esisekelweni salo, ngokuba iNkosi uJesu waliqala, walivula ngokushumayela iziNdaba eziThokozisayo, okungukufika koMbuso kaNkulunkulu, owawukade uthenjiswe yimibhalo kusukela emandulo” “Isikhathi sigcwalisekile, umbuso kaNkulunkulu ususondele” (Mark 1:15). Emazwini kaKristo, emisebenzini yakhe, nasekubeni ngokhona kwakhe, lombuso uyaziveza ebantwini. IZwi likaNkulunkulu lifana nembewu etshalwe ensimini. Labo abezwa leliZwi ngokholo bese babe yingxenye yomhlambi omncane kaKristo, sebewamukele umbuso uqobo. Ngawayo amandla imbewu iyahluma, ivuthwe kuze kufike isikhathi sokuvuna.
Ngaphambi kwezinto zonke, umbuso wezulu usobala ebuntwini bukaKristo, iNdodana kaNkulunkulu neNdodana yomuntu, “engezelanga ukukhonzwa kepha ukukhonza, nokunikela ngempilo yayo ukuba ibe yisihlengo sabaningi” (Mark 10:45).
UJesu evuka ekufeni emva kokuhlupheka kwakhe nokufa onqamulezweni efela isintu, waveza ukuthi ubekwe ukuba abe yiNkosi, uMesiya noMpriste waphakade, wabe esethululela phezu kwabafundi bakhe uMoya awuthenjiswe nguBaba (Acts 2:33).
IBandla lihlonyiswe ngezikhali zomsunguli walo eziyizipho, ngokholo liqaphele imiyalelo yakhe ngothando, ngokuzithoba nokuzinikela, lamukeliswa umsebenzi  wokumemezela nokwakha umbuso kaKristo noNkulunkulu phakathi kwabantu. Lapha emhlabeni liphenduka libe ngumfutho wokuqalisa lowombuso. Ngesikhathi likhula kancane, iBandla liyazama ukuphelelisa lombuso, ngayo yonke imizamo yamathemba nezifiso sokuhlanganyela kulo udumo lweNkosi yalo.
INHLOLOVO YESIFUNDABHISHOBHI - ISIGABA SESIBILI
ISINGENISO EMZINDLWENI WESITHUPHA
(INTERDIOCESAN CONSULTATION PHASE II)
Ingqikithi yesigaba sesibili senhlolovo sithi “IMVELO YEBANDLA” (The Nuture of the Church). Sonke singamalunga eBandla futhi sonke sibizelwe ukuba ngofakazi beNkosi ngendlela esiphila ngayo ukholo lwethu. Ukusisiza siqonde futhi sijulise ubudlelwane bethu neNkosi nokuthi iBandla lingaba kanjani yithuluzi okuzathi ngalo uKristo abe ngokhona emhlabeni kulandelwa uhlelo lweSigaba sesiBili ukuze wonke umuntu abe yingxenye yaloluhlelo engayedwana noma enabanye.

Sebenzisa izinyathelo ezilandelayo emzindlweni wendaba ngayinye:


Funda indaba, kanye noma kabili wedwa noma nabanye.

Zindla ufike ekujuleni komqondo wayo buthule.
   
Qala wabelane nabanye/nixoxisane ngemibuzo.
  
Zibuze ukuthi kungabe lesisiqeshana  silujulise kanjani 
      
ukholo/ubudlelwano neNkosi/ukuqonda kahle iBandla.
IBANDLA NGUMNDENI KANKULUNKULU, UBUDLELWANE BOMUNYE NOMUNYE
“Kusukela ekuqaleni uJesu wajwayelana nabafundi bakhe wakha ubungane nabo, wabambulela ngezimfihlakalo zombuso wezulu, wababela emsebenzini wakhe, ezintokozweni zakhe nasezinhluphekweni zakhe. UJesu wabika futhi ngobudlelwano bakhe nalabo ababeyoba ngabalandeli bakhe; “Hlanani kimi, nami kini…Mina ngingumvini, nina ningamagatsha “ (John 15: 4), wabe esememezela futhi ngemfihlakalo yobudlelwano beqiniso phakathi komzimba wakhe  nathi; “Odla inyama yami aphuze igazi lami uhlala kimi, nami kuye” (John 6: 56). Ukuba khona kwakhe okubonakalayo abakuthola ngesikhathi uJesu enyukela ezulwini, uJesu akabashiyanga abafundi bakhe bezintandane. Wathembisa ukuba nabo kuze kube sekupheleni; wabathumelela uMoya oCwebileyo njengoba abathembisa ebusuku obandulela ukufa kwakhe (John 14). Ngakho-ke, ngokuhlanganisa uMoya oCwebileyo neBandla lakhe, ehlanganisa bonke abantu, uKristo ngemfihlakalo wabenza babangumzimba Wakhe. (Lumen Gentium No. 7). Thina esingumzimba munye kuKristo singumndeni kaNkulunkulu. Siboshelwe saqiniswa kuKristo omunye nomunye wethu.
Ukuqhathaniswa kweBandla nomzimba kusikhanyisela ngokuhlangana okuphakathi kukaKristo neBandla lakhe. Akusikho nje kuphela ukuthi umzimba oliBandla ungqumbene kuyena, kodwa uhlangene naye, emzimbeni Wakhe. Kukhona izinto ezintathu eziphatheleni nokuhlangana kwethu kuKristo ekumele sizibalule: ukuhlangana kwawo wonke amalunga njengomphumela wokuhlangana kuKristo; uJesu njengekhanda lomzimba; neBandla umakoti kaKristo.

Intombi esencane yayilungiselela umshado wayo. Yanquma ukuzithungela ingubo yomshado enhle, njengoba vele yayingumthungi. Yayidinga indwangu ethize. Yayifuna lendwangu kude naseduze. Nakuba zaziziningi izinhlobo zezindwangu eyayingakhetha  kuzo ezitolo kodwa ayikho ayeyibona ilungele ukuthunga ingubo yakhe yomshado.

Izitolo ezinkulu edolobheni wazihamba zonke. Ekugcineni umuntu osiza esitolo wathi: “sicela usichazele kahle ukuthi indwangu enjani le oyifunayo”? Yachaza intombi: “ngifuna indwangu enomsinjwana owubukhwashakhwasha.” Wabuza umsizi wasesitolo ukuthi: “kungani ufuna indwangu enjalo”? Yaphendula intombi yathi: kungenxa yokuthi umuntu engizoshada naye uyimpumputhe, kanti ngosuku lomshado esontweni, ngesikhathi kuhlokoma kunomsindo, ngifuna ukuthi ebumpumputheni bakhe azi ukuthi kayedwa. Ekubopheni kwethu ifindo lomshado sizokuba yindoda nomfazi. Ngifuna ukuthi azi ukuthi sonke isikhathi ngiseduze kwakhe. Ngifuna ezwe ukuthi ngiseduze kakhulu kwakhe ngalolusuku oluhle. 
Kulendaba sithola ukuqonda ngothando. Intombi yayiqonda kahle hle ukuthi umshado uyini. Yayazi ukuthi ukuba ngabashadile kusho ubuhlobo nobunye. 

Make sicabange ngobunye, umshado phakathi kukaJesu neBandla lakhe. UJesu ufuna ukuthi siqonde ukuthi useduze nathi. Ebusuku obandulela ukufa kwakhe watshela abafundi bakhe ukuthi anginishiyi nizintandane. Ngizobuya masinyane. Ngizonithumelela uMoya oCwebileyo – ozokunifundisa konke. Kanjalo-ke uJesu wasishiya nomsinjwana okhwashazela kamnandi wokubakhona kwakhe. Ukwenza lokhu ngeBandla. IBandla limele ukusikhumbuza ngobukhona bukaJesu. Sihlangene eBandleni ngokholo, ngomhlabiso, ngeZwi likaNkulunkulu, ngemikhuleko esiyikhuleka sindawonye, ngokugubha iMisa eliyiNgcwele nangokuqhubeka njalo kuhlanganyelwa emkhulekeni. Wonke lamathuba angamathuba lapho umsindo okhwashazela kamnandi wobukhona bukaJesu ungezwakala.
Imibuzo

· Kungabe ngiyabuzwa ubukhona bukaJesu eSontweni lami?
· Kungayiphi indlela lapho ngizwa khona ukuthi uJesu ukhona eSontweni?

· Kungaba kukhona isikhathi engisikhumbulayo lapho engakuzwa ukubakhona kukaKristo eBandleni lakhe?

· Kungabe iSonto lethu liyabanda futhi lifile okuyingakho abantu bengakuzwa ukubakhona kukaNkulunkulu kulo? Kungani?
· Singawubonakalisa kanjani ngokucacile umqondo wokuba mzimba munye kuKristo eBandleni lakhe?

· Uyaqonda ukuthi uJesu ukhona kuyo indlela esikhuleka ngayo, samukela amaSakramente, sihloniphana, ngokukhonza ngentshisekelo?
IKhanda namalunga omzimba weBandla enza imfihlakalo yomuntu oyedwa. Impendulo kaJoan of Arc oCwebileyo ephambi kwabehluleli bakhe unikeza ngokufingqiwe ukholo lodokotela beBandla  nomqondo omuhle wabakholwayo. “NgoJesu Kristo neBandla, ngiyazi ukuthi bayinto eyodwa, futhi akumele sikuphambanise lokhu.”

“NgoMbhabhadiso senziwe safana noKristo; Ngokuba ngaMoya munye thina sonke siBhabhadiswa sibe mzimba munye’ (1 Korinte 12: 13). Ngokuhlanganyela komzimba ekuhleshulweni kwesinkwa soMhlatshelo, sithathwa sihlanganiswe Naye sihlanganiswe nomunye nomunye wethu. “Ngokuba isinkwa sinye, thina nakuba sibaningi singumzimba munye, sonke thina esihlanganyela  esinkweni sinye” (1Korinte 10; 17). Ngakho-ke sonke senziwe saba ngamalunga oMzimba Wakhe (1 Korinte 12: 27), kodwa nakuba sahlukene singamalunga omunye nomunye (abaseRoma 12). Njengoba amalunga engumzimba, nakuba emaningi enza umzimba owodwa, kanjalo nabakholwayo kuKristo” (Lumen Gentium 7). 

Okuthathwe kwiSynod yaseAfrika; “LeSynod ithatha iBandla njengoMndeni kaNkulunkulu iholwa ngumqondo wokufafaza iVangeli e-Afrika. OBaba beSynod bavuma ukuthi iveza isimo semvelo yeBandla esiqondene nase-Afrika. Lombono ugcizelela ukunakekela abanye, ubumbano, imfudumalo yokuzwana phakathi kwabantu, ukwamukeleka, ukuxoxisana nokwethembeka. Ukufafazwa kabusha kweVangeli kuhlose ukwakha iBandla njengoMndeni…. (Ecclesia in Afrika 62).  

